२०७० साल मङ्‍सिर १७ गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. नेपाल सरकारको विज्ञप्ति
२०७० साल मङ्‌सिर महिनाभित्र संविधानसभाको अर्को निर्वाचन गराउने जिम्मेवारी पाएको वर्तमान सरकारबाट २०७० मंसिर ४ गते निष्पक्ष, स्वतन्त्र, धाँधलीरहित तथा भयरहित एवम् शान्तिपूर्ण वातावरणमा विश्वसनीय ढंगबाट संविधानसभाको निर्वाचन गराउने कार्य पूरा भएको छ । संविधानसभाको निर्वाचन गराउन नेपालको अन्तरिम संविधान, २०६३ बमोजिम विशेष जिम्मेवारी पाएको निर्वाचन आयोगबाट निष्पक्ष, स्वतन्त्र, पारदर्शी र विश्वसनीय ढंगबाट निर्वाचन सम्पन्न भएको छ भन्ने कुरामा नेपाल सरकार विश्वस्त छ । संविधानसभाको निर्वाचनबाट नेपाली जनतालाई आफ्नो संविधान आफैं बनाउने, स्थिर सरकार निर्माण गर्ने र राजनैतिक स्थायित्व कायम गरी मुलुकलाई समृद्धि तर्फ लैजाने मार्ग प्रशस्त भएको छ । विभिन्न कठिनाइ एवम् चुनौतीका बाबजुद पनि अभूतपूर्ण रुपमा नेपाली जनताको अधिकाधिक सहभागिताका साथ उल्लासमय वातावरणमा निर्वाचन सम्पन्न भएकोमा नेपाल सरकार आम मतदाता लगायत नेपाली जनताप्रति हार्दिक आभार व्यक्त गर्दछ ।
संविधानसभाको निर्वाचन सम्पन्न गराउन अहोरात्र खटेको निर्वाचन आयोग, निर्वाचनमा भाग लिने सम्पूर्ण राजनैतिक दल तथा उम्मेदवारहरू; निर्वाचनको वातावरण तयार गर्ने सञ्चारकर्मी, नागरिक समाज र मानवअधिकारकर्मीहरू र पेशागत संघ संस्थाहरू, स्वतन्त्र र निष्पक्ष रुपमा निर्वाचन सम्पन्न गर्न खटिएका निजामती कर्मचारी, शिक्षक, नेपाली सेना, नेपाल प्रहरी, सशस्त्र प्रहरीवल लगायतका सुरक्षा निकायहरूका सुरक्षाकर्मीहरू तथा निर्वाचन कार्यमा सहयोग पुर्‍याउने केन्द्रीय तहदेखि मतदान केन्द्रसम्म कार्यरत सम्पूर्ण राष्ट्रसेवकहरूलाई नेपाल सरकार हार्दिक धन्यवाद ज्ञापन गर्दछ । साथै, निर्वाचन पर्यवेक्षण गर्ने राष्ट्रिय तथा अन्तराष्ट्रिय पर्यवेक्षकहरू; अनुगमनकर्ताहरू तथा अन्तराष्ट्रिय समुदायलाई समेत नेपाल सरकार हार्दिक धन्यवाद व्यक्त गर्दछ ।
2. प्रधानमन्त्री तथा मन्त्रिपरिषद्को कार्यालय- Economic Development Strategy for High Level officials in Nepal विषयको अध्ययन भ्रमणमा सचिव कृष्णहरि वाँस्कोटाको भ्रमण समर्थन गर्ने ।   
3. अर्थ मन्त्रालय- स्थानीय शासन तथा सामुदायिक विकास कार्यक्रम-दोस्रो चरण कार्यान्वयनको लागि स्वीस सरकारबाट प्राप्त हुने अनुदान सहायता स्वीकार गरी सम्झौता पत्रमा हस्ताक्षर गर्ने ।  
4. ऊर्जा मन्त्रालय- सचिव श्री विश्वप्रकाश पण्डितलाई फिलिपिन्सको मनिलामा हुने बैठकमा सहभागी हुन  पठाउने ।
5. कानुन, न्याय, संविधानसभा तथा संसदीयमामिला मन्त्रालय- काठमाडौं जिल्ला अदालत बार एशोसिएशनको भवन निर्माण प्रयोजनको लागि रु. ५०,००,०००।– (पचास लाख) अनुदान दिने । कानुन, न्याय, संविधानसभा तथा संसदीयमामिला मन्त्रालय- नेपाल न्याय सेवा, न्याय समूहको राजपत्रांकित प्रथम श्रेणीका अधिकृतहरुलाई सरुवा गर्ने ।
6. कृषि विकास मन्त्रालय- नेपाल कृषि सेवा, कृषि इन्जिनीयरिङ समूहको बरिष्‍ठ कृषि इन्जिनीयर चन्देश्वर प्रसाद कुर्मीलाई निजामती सेवा ऐन, २०४९ को दफा २०क. (१) बमोजिम बढुवा नियुक्ति दिने । 
7. गृह मन्त्रालय- औषधि उपचार वापत बासुदेव पाठकलाई आर्थिक सहायता उपलब्ध गराउने ।
8. गृह मन्त्रालय- मिति २०७०-०७-२८ गते पूर्व पश्चिम राजमार्ग अन्तर्गत बारा जिल्ला पिपरा सिमरा गा.वि.स.-९ को दुधौरा पुल नजिक आगजनी भएको ना. ३ ख ५६९७ नं. को ट्रकका चालक मृतक राजु क्षेत्री भन्ने राजकुमार देउजा क्षेत्रीको आश्रित परिवारलाई आर्थिक सहायता उपलव्ध गराउने ।
9. गृह मन्त्रालय- केन्द्रीय हज समितिको वजेट तथा खर्चको मापदण्ड स्वीकृति विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।
10. गृह मन्त्रालय- संविधानसभा सदस्य निर्वाचन�मा परिचालन भएका सुरक्षाकर्मीलाई विशेष भत्ता तथा खाजा खर्च उपलब्ध गराउने ।
11. गृह मन्त्रालय- मिति २०७०/७/२८ गते बाराबाट काठमाण्डौ आउदै गरेको जिल्ला मकवापुर हेटौडा बसमाडी वडा नं. २ मा पेट्रोल बम प्रहार गरी आगजानी भएको ना.४.ख ९८३६ नम्बरको यात्रुबाहक बसका सह- चालक राकेश यादवको आश्रित परिवारलाई राहत उपलब्ध गराउने ।
12. गृह मन्त्रालय- सशस्त्र प्रहरी अतिरिक्त महानिरीक्षक दुर्जकुमार रार्इको मनोनयन गर्ने ।
13. गृह मन्त्रालय- घाइते समिर खड्‍गीलाई कक्षा दशसम्म निजका अभिभावकले चाहेको कुनै एक विद्यालयमा  निःशुल्क पढ्ने व्यवस्था मिलाउने र निजको उपचार खर्च गर्ने ।   
14. परराष्ट्र मन्त्रालय- नेपाली महावाणिज्यदूतावास, ल्हासामा कार्यरत नायबसुब्बा (सहचारी) को वैदेशिक भत्ता निर्धारण  गर्ने ।
15. महिला, बालबालिका तथा समाजकल्याण मन्त्रालय- राष्ट्रिय महिला आयोगका पदाधिकारीहरुको Exchange Visit भ्रमण समर्थन गर्ने ।
16. महिला, बालबालिका तथा समाजकल्याण मन्त्रालय- महिला विकास कार्यालय (हाल महिला तथा बालबालिका कार्यालय) प्यूठानको आ.व. ०५८/५९को रु ९,७०,२८७|४९ बेरुजू मिन्हा गर्ने ।          
17. युवा तथा खेलकुद मन्त्रालय- विभिन्न दक्षिण एशियाली खेलकुद प्रतियोगिताहरुको एथ्लेटिक्स स्पर्धातर्फ तीन वटा स्वर्ण पदक विजेता खेलाडी श्री बैकुण्ठ मानन्धर र तेक्वान्दोतर्फ ४ वटा स्वर्ण पदक विजेता खेलाडी श्री दिपक विष्टलाई जनही रु २५।२५ लाख बराबरको आवास सुविधा वापतको रकम उपलब्ध गराउने । 
18. युवा तथा खेलकुद मन्त्रालय- अष्ट्रेलियाको Newcastle सहरमा आयोजना हुन लागेको Special Olympics 2013 Asia Pacific Games   मा  सचिव श्री हरिप्रसाद नेपालको भ्रमण समर्थन गर्ने । 
19. युवा तथा खेलकुद मन्त्रालय- ICC World Cup Twenty-20 Qualifier क्रिक्रेट प्रतियोगितामा तेस्रो स्थान प्राप्त गरी अन्तिम चरणमा पुगेको नेपाली क्रिक्रेट टिमलाई नगद पुरस्कार सहित देहायबमोजिम सम्मान गर्ने –
(1) ICC World Cup Twenty-20 Qualifier क्रिक्रेट प्रतियोगितामा तेस्रो स्थान प्राप्त गर्ने खेलाडी,  प्रशिक्षक तथा व्यवस्थापकलाई बधाइ दिने ।

(2) प्रस्तावित पुरस्कार रकममा लाग्ने आकस्मिक लाभ कर छुट दिने ।
(3) क्रिक्रेट खेलको विकासका लागि भौतिक पूर्वाधार लगायतका आगामी ICC World Cup   T-20 तयारीका लागि कार्ययोजना बनाई पेश गर्न युवा तथा खेलकुद मन्त्रालयलाई निर्देशन दिने ।
20. रक्षा मन्त्रालय- अनुसन्धान समितिको अध्यक्ष तोक्ने ।

21. वन तथा भू-संरक्षण मन्त्रालय- रसुवागढी जलविद्युत आयोजना संचालनका लागि वन क्षेत्रको जग्गा प्रयोग गर्न दिने ।
22. वन तथा भू-संरक्षण मन्त्रालय- भट्टेडाँडा राडार साइटको पहुँच सडक निर्माणका लागि वन क्षेत्रको जग्गा प्रयोग गर्न दिने ।
23. वन तथा भू-संरक्षण मन्त्रालय- कृषि सडक निर्माणका लागि वन क्षेत्रको जग्गा प्रयोग गर्न दिने ।
24. वन तथा भू-संरक्षण मन्त्रालय- काठमाण्डौ उपत्यका खानेपानी लिमिटेडको पाइपलाइन बिच्छ्याउनका लागि वन क्षेत्रको जग्गा प्रयोग गर्न दिने ।
25. वन तथा भू-संरक्षण मन्त्रालय- अस्थायी दरबन्दी स्वीकृति गर्ने ।
26. शिक्षा मन्त्रालय- संयुक्त राष्ट्रसंघीय शैक्षिक, वैज्ञानिक तथा सांस्कृतिक संगठन (युनेस्को) को कार्यकारिणी समितिमा नेपालको तर्फबाट सचिवले प्रतिनिधित्व गर्ने ।
27. सङ्घीय मामिला तथा स्थानीय विकास मन्त्रालय- कर तथा ‍अन्तरसरकारी सम्बन्ध विषयक पाँचौं अन्तर्राष्ट्रिय सम्मेलनमा सचिवले भाग लिने ।
28. सामान्य प्रशासन मन्त्रालय- थप आर्थिक सहायता उपलब्ध गराउने ।
29. स्वास्थ्य तथा जनसङ्ख्या मन्त्रालय- स्व.फत्तेमान राजभण्डारीको परिवारलाई औषधि उपचार वापत आर्थिक सहायता उपलब्ध गराउने ।
30. स्वास्थ्य तथा जनसङ्ख्या मन्त्रालय- पाल्पा जिल्लाको पोखराथोक उपस्वास्थ्य चौकीलार्इ १५ शैयाको अस्पतालमा स्तरोन्नती गर्ने ।
31. स्वास्थ्य तथा जनसङ्ख्या मन्त्रालय- श्री दिपक जङमलाई औषधि उपचार वापत आर्थिक सहायता उपलब्ध गराउने ।
32. स्वास्थ्य तथा जनसङ्ख्या मन्त्रालय- Achieving Universal Health Coverage for Primary Healthcare कार्यक्रममा सचिवले भाग लिने ।
33. भूमिसुधार तथा व्यवस्था मन्त्रालयका राजपत्राङ्कित विशिष्ट श्रेणीका सचिव ज्ञान दर्शन उदास उमेरको हदको कारणबाट मिति २०७०।८।१२ देखि अनिवार्य अवकास प्राप्त गर्नुभएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद  दिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल मङ्‍सिर २२ गते शनिवारबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. दक्षिण अफ्रिकाका पूर्वराष्ट्रपति, रङ्गभेद विरुद्धको आन्दोलनका अग्रणी नेता, स्वतन्त्रता, समानता तथा लोकतन्त्रका अथक योद्धा, शान्ति, न्याय र साहसका प्रतीक नेल्सन मण्डेलाको असामयिक निधन भएकोमा गहिरो दुःख व्यक्त गर्दै स्वर्गीय मण्डेलाको दिवङ्गत आत्माको चिरशान्तिको कामना गर्दछ । यस दुःखद घडीमा दक्षिण अफ्रिकी सरकार, जनता तथा शोकसन्तप्त परिवारप्रति गहिरो समवेदना व्यक्त गर्दछ । साथै, स्वर्गीय मण्डेलाको निधनमा शोक मनाउन यही मङ्‍सिर २३ गतेदेखि २५ गतेसम्म सबै सरकारी कार्यालय र विदेशस्थित नेपाली कूटनीतिक नियोगहरूमा रहेका राष्ट्रिय झण्डा आधा झुकाउने र सो अवधिमा कुनै पनि सरकारी औपचारिक समारोह नगर्ने । उक्त सूचना नेपाल राजपत्रमा अतिरिताङ्क गरी प्रकाशन गर्ने ।
2. दक्षिण अफ्रिकाका पूर्वराष्ट्रपति नेल्सन मण्डेलाको निधनमा आगामी डिसेम्बर 10 तारिख तदनुसार २०७० साल मङ्‍सिर २५ गतेका दिन दक्षिण अफ्रिकामा हुने श्रद्धाञ्जलीसभामा नेपाल सरकारका तर्फबाट माननीय परराष्ट्रमन्त्री माधवप्रसाद घिमिरेको नेतृत्वमा एक प्रतिनिधिमण्डलले भाग लिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
